
մեղմ հոսանքով մը կը դիմէ Միջերկրաւ
կան Ծով, որ շատ մօտն է:

Ատանայի գետը Պին Պողա լեռնէն, Պու
ղանդիէն սկսեալ, մօտաւորապէս հինգ
հարիւր քիլոմեթը երկարութիւն ունի:

# #
Կիլիկիոյ երրորդ դետն է Տարսոնի դեւ

տը, որ հին անունով կը կոչուի Կիւդնոս:
Կիւդնոս, իրականութեան մէջ Կիլիկիոյ
իշխանապետութեան եւ թագաւորութեան
ժամանակ՝ հայկական դոյն մը ստացած
էր: Այս դետին սկղբնաւորութենէն մին-
չեւ ծով հասնիլը հայկական բերդեր, աւ
մրոցներ, մանաւանդ վանքեր կը շրջա-
պատեն իր ընթացքը:

Այդ բերդերն ու վանքերը մեր կիլի-
կեան պատմութեան մէջ մեծ դեր կատա-
րած են: Հեթումեաններու Լամբրոնը,
Պապիռոնը, Օշինի <<ահագին>> ամրոցը,
նոյնպէս Սկեւռայ, Օհաննու ագարակը -
կուսանոց -, Սաղրուի Ս. Աստուածածին,
Գեմոձգետի վանքերը յայտնի մշակու-
թային կեդրոններ եղած են, Կիլիկիոյ
շրջանին մէջ:

Կիւդնոսի ակերը բազմազան չեն. թէեւ
մէկ-երկու առուակներ կը միանան իրեն,
բայց անոնք ձմրան հեղեղատին միայն
կրնան ստուարացնել ծաւալը Կիւդնոսին:

Կիւդնոս դետը ծնունդ կ՝առնէ Պուլղար
ու Պոզանդի լեռներուն միացման կէտէն,
կամ այս լեռներուն կազմած ձորամէջէն:
Ձորը կամ կիրճը՝ Լամբրոնի սարահար-

թէն հազար մեթր խորունկութիւն ունի,
եւ այս ձորին մէջէն՝ որ այժմ կը կոչուի
Ճէհէննէմտէրէ (դժոխաձոր), մեր պատ
մութեան մէջ Ժեռակրայ գետ անունով

ծնունդ կառնէ. եւ երբ դաշտային Կիլի-
կիա կը հասնի, անունը փոխելով՝ Կիւղ-
նոս կը կոչուի:

Այս անդնդախոր ձորին մէջ Ժեռակրայ
գետին ձախ ափին կը գտնուի Սաղրուի
Ս. Աստուածածին վանքը, ուր Ներսէս
Լամբրոնացին՝ Օշին Բ.ի որդին, իր ու-

սումը կը ստանար Յովհաննէս եւ Ստեւ
փանոս վարդապետներուն մօտ: Ներսէս
Լամբրոնացիին մայրը՝ Շահանդուխտ
Պահլաւունի, ստէպ կ՝այցելէր իր որդ-
ւոյն, Օհաննու Ադարակ կուսանոցէն, որ

մօտիկ ըլլալով՝ շատ անդամ հետիոտն
կ՝երթար իր տղուն մօտ, ձորին մէջ գըտ-
նուող փոքր վանքը, ուր քանի մը ընկու-
զենիի եւ կեռասենիի ծառերէն զատ՝ ոչ-
ինչ կար:

Ժեռակրայ դետը, յամը ընթացքով,
կիրճերու մէջէն հոսելով կը հասնի Քէշ-
պիւքէն ըսուած վայրը. հոս Լամբրոնի
դետակը կը միանայ իրեն եւ Ժեռակրայ
անունը կը փոխուի Կիւդնոսի:

Լամբրոնի գետակը, իր ոլորտապտոյտ
ընթացքին՝ արեւելքէն ու արեւմուտք -
հարաւէն կը շրջապատէ <<անառիկ, ան-
մ. ատոյց>> Լամբրոնի բերդը, եւ քիչ հեռու
Սկեւռայ նշանաւոր վանքին մօտէն անց-
նելով՝ կը թեքի դէպի արեւմուտք, կը
մտնէ նեղ կիրճի մը մէջ, կը թաւալի ժայ-
ռերու եւ խութերու վրայէն: <<Մանաղ>>

հին րիւղանդական աւերակ քաղաքին
<<Քէշոլիւքէն>> կամուրջէն քիչ անդին կը
միանայ Կիւդնոսին:

Կիւդնոս հոս եւս ձորերու մէջէն կանց--
նի մինչեւ որ գտնէ Տաւրոսեան լեռները:

Ալ դաշտային Կիլիկիոյ մէջն է Կիւղ-
նոսը, եւ կարճ ճամբայ մը ունի ծով հաս-
նելու: Հին դարերուն եւ նոյնիսկ մեր Կի-
լիկեան թաղաւորութեան ատեն, Կիւղ-
նոս՝ Տարսոն քաղաքին ճիշտ մէջէն կը
հոսէր. բայց ներկայիս, քաղաքին արեւ-
ելքէն եւ պարիսպներուն վրայէն անցնե-

լով՝ ջրվէժ մը դոյացուցած՝ աղմուկով

կը թափի ժայռերուն վրայ, ուրկէ հինգ-
վեց քիլոմեթր եւս հեղասահ ու հանդար-

տիկ յառաջանալով կը հասնի Միջերկրա-
կան Ծով:

Սիլիֆքէի մօտ՝ Կալիկադնոս գետը Կի-
լիկիոյ սահմաններէն դուրս կը գտնուի:

Տոքթ. 3. ՏԷՐ ՂԱԶԱՐԵԱՆ

ՀԱՅԱՍՏԱՆԻ

ԿԱՅԵՆՈՅ ԿԱՄ

Ա.- Տեղագրական - Կայենոյ կամ Կայլ
եան բերդը, մեր Բագրատունեաց իշխաւ
նութեան հին և նշանաւոր բերդերէն մէկն
էր. եւ կը գտնուէր Գուդարաց աշխար-
հին Կայենոյ ձոր կամ Ձորափոր գաւաւ
ռին մէջ, Սանահնի եւ Հաղբատի վանքե-
րուն միջեւ. թերակղզիի ձեւ ունեցող քա-
րաժայռի մը բլուրին վրայ կը բարձրա-
նար ամրութեամբ հռչակաւոր, այժմ աւ
ւերակ Կայենոյ բերդը1. այս մասին կը
դրէ Յովհան կաթողիկոս, <<դան հասա
նեն ի Ձորափորն եւ տեսանեն ղԿայեան
բերդ...>>:

Արեւելեան, արեւմտետն եւ հիւսիսաւ

յին կողմերէն Կայեան բերդը շրջապատ-
ուած էր անդնդախոր ձորերով. արեւել-

քէն Նիրեկի ահաւոր ձորը կար, որուն

մէջէն սուրալով կ՝անցնէր Ժիվանքոյ դեւ
տակը. իսկ հիւսիսէն եւ արեւելեան կող-

մերէն շրջապատուած էր ընդարձակ Ձու
րադետով, եւ միայն հարաւային կողմէն

էր որ կը միանար Որնակայ դաշտին հետ:
Այսպէս, չորս կողմերէն բնական միջոց-
ներով պաշտպանուած ըլլալով, իր ժաւ
մանակի անառիկ ամրոցներէն մէկը դար-
ձած էր: Բացի իր բնական ամրութիւննեւ

րէն, Կայեան բերդը ամրացուած էր նաեւ

հղօր պարիսպներով, աշտարակներով, եւ
խրամներով:

Կայեան բերդը երկու մասերէ կազմը-
ուած էր, վերին եւ ստորին, որոնք իրաւ

րու հետ միացած էին կամ հաղորդակցու-

թեան մէջ էին, սանդղաձեւ մուտքերով

եւ ամուր դռներով: Բերդին երկարու-

թիւնն էր, հարաւէն դէպի հիւսիս 175

մեթը. լայնքը 30 մեթը՝ ծովուն երեսէն

800 մեթը բարձրութեան մը վրայ:

ԲԵՐԴԵՐԸ

ԿԱՅԵԱՆ ԲԵՐ Դ

Բերդին արեւելեան մէկ ծայրամասին
վրայ, քարաժայռի մը գագաթին, կը
բարձրանար Ս. Աստուածածնի անունով
դեղեցկակերտ փոքրիկ եկեղեցի մը, չին-
ուած սրբատաշ քարերով, Հաղբատի աւ
ռաջնորդ Յովհաննէս եպիսկոպոսէն: Եւ

կեղեցիին արեւելեան ճակատին վրայ կայ
արձանագրութիւն մը, հայոց Ո թուակաւ
նով, որ է Քրիստոսի 1151 թուականը.
<<Կամաւն Աստուծոյ, ես տէր Յովհանէս,
առաջնորդ Հաղբատայ, քուերորդի մեծի
պարոնաց Զաքարէի եւ Իւանէի, ի ժամաւ
նակին որ եհաս սասանումն աշխարհիս
մերոյ յանաւրէն խորազմեացն, ոչ գոյր
տեղի ապաստանիս Ս. Նշանիս եւ եղ-
բարցս, հրամանաւ քեռոյն իմոյ Իւանէի,
եւ որդւոյ իւրոյ Աւագին եւ Շահնշահին,
որդւոյ Զաքրէի, չինեցի ղամրոցս եւ ղեւ
կեղեցիս Հաղբատայ Ս. Նշանիս բաղում
աշխատութեամը>>: Ինչպէս կը տեսնուի
այս արձանագրութենէն՝ ամրոցիս եւ եւ

կեղեցիիս չինութիւնը իրեն կը վերագրէ
Յովհան Եպիսկոպոս. սակայն, ինչպէս
պիտի նկատենք վերջը, ամրոցի շինու-

թիւն ըսելով՝ վերանորոգութիւն պէտքենք հասկնալ:
Բերդին մէջ միայն եկեղեցին տակաւ

ւին կանդուն կը մնայ, պարիսպները կի-
սովին քանդուեր են, եւ_կը մնան պա-

1 Հիւպշման Հ. Հին Հայոց տեղւոյ անունները,
տպ. Վիեննա, 1907, էջ 360:

2 Յովհաննէս Կթղ. Պատմութիւն, տպլ Երուսա-
դէմ, 1867, էջ 387:3 Ջալալեանց Սարգիս Վրդ. Ճանապարհորդու-
թիւն ի Մեծն Հայաստան, Տխղիս, 1841,
էջ 81-82: տպ.

րիսպներուն ստորին մասերը, այնպէս որ
որոշ կարելի չէ ճշտել բերդին սկզբնաւու
րութիւնը:

Բ.- Պատմական Զանաղան ենթադրու-
թիւններ կան բերդիս շինութեան մասին:

Վարդան պատմիչ բերդիս շինութիւնը
կու տայ Հասան, Վրաստանի թագաւորի

իշխաններէն մէկուն, որ ԺԲ. դարուն ա
պրած է. <<ի Հասանէ Կայենեցւոյ շինողէ
բերդիս>>4: Սակայն ո՞վ էր Հասան Կայեւ
նեցին, որուն կը վերագրէ Վարդան բեր
դիս շինութիւնը, պիտի տեսնենք աւելի
վերջը, երկրորդ մասին մէջ:

Կայեան բերդը Բաղրատունեաց օրե--
րուն կը յիշատակուի, իբր անոնց նշա
նաւոր եւ հղջը բերդերէն մէկը, եւ շին-
ուած ըլլալու է Ժ-ԺԱ դարուն մէջերը:

. դարուն բերդիս իշխան կը յիշաւ
տակուի Աշոտ Երկաթի աները Սահակ

իշխանը, որ իշխած է 922ի ժամանակնեւ
րը՝ իսկ Աշոտ Ողորմածի որդի Սմբատ
թագաւորին ժամանակ՝ անոր տիրապեւ
տութեան իրաւունքը անցեր է իր Գուր-
դէն եղբօրը, որուն համար Չամչեան կը
դրէ. <<իսկ կրտսեր եղբայր նորա Գուրդէն
հաւատարիմ եղեալ՝ ժառանգեաց հրաւ
մանաւ նորա զՏաշիր եւ զՏաւուշ, Սեւոր-

դովքն Ձորագետոյն եւ ղամենայն զԿայ-
եան եւ ղԿայծոն, եւ ղայլ բերդս անուա
նիս ըստ Վարդանայ>>::

Ժամանակ մը Կայեան բերդին տիրած
են նաեւ Պահլաւունի իշխանները, Կայ
ծոն եւ Բջնի բերդերուն հետ: Կիրակոս
պատմիչին համաձայն՝ բերդիս մէջ կա-
մրանայ Աթաբէկ Իւանէի որդին՝ Աւադ
իշխանը, թաթարներու Չարմաղան խանի
արշաւանքներուն ժամանակ, 1220ին, եւ

իր հետ կ՝ապաստանին նաեւ ամբողջ դա
ւառին բնակիչները:

Աւազ ուղելով թաթարներու Ետուղա
ղօրավարին սիրտը սիրաշահիլ, իր աղ-
ջիկը անոր կնութեան կու տայ. բայց ա-
նով իր ծրագիրը չի կրնար յաջողցնել.
Ետուղա բերդին պաշարումը աւելի կը
սաստկացնէ. Աւազ քաջութեամբ կը դիւ
մադրէ, եւ Ետուղա յուսահատ յարձաւ

կումներ կ ընէ բերդին վրայ. բազմաթիւ
զինուորներ կ՝իյնան անոր սլարիսպնե-
րուն առջեւ, եւ Բադրատունեաց փառքը
հանդիսացող Կայեան բերդը անսասան կըմնայ. Ետուղա տեսնելով որ պիտի չկա-
րենայ յարձակումով առնել, խիստ պա
շարումի մը կ՝ենթարկէ բերդը չորս կող-
մէն, ջանալով գտնել անոր ջուրի ճամ-
բան, որ ծածուկ ուղիով մը բերդ կը
հասնէր. թաթարները վերջապէս կը յա

ջողին գտնել ջուրի խողովակները, կը
կտրեն եւ բերդի բնակիչները կը ստիսլ-
ուին Ետուղայի դթութեան դիմել. Աւազ
նեղ կացութեան մատնուելով՝ կը ստիպ-
ուի իր Գրիգոր Տղայ կոչուած իշխանը

բազմաթիւ նուէրներով անոր ղրկել, հաշ-
տութիւն առաջարկելով: Այս անակնկալ
յաջողութիւնը շատ ուրախացուց թաթար-
ներու Նուին մեծ առաջնորդը, եւ հրաւ
ման տուաւ իր ղօրքերուն որ ազատ թու
ղուն Աւազ իշխանը գալու իր առջեւ. Ա-
ւաղ գնաց Չարմ աղան Նուիին առջեւ,
ներկայացաւ անոր, եւ մեծ պատուով ըն-
դունուեցաւ. խաղաղութեան դաշինք դը-
րին. Աւազ պիտի օդնէր իրեն, իսկ Չար-
մաղան Աւազի պիտի տար ընդարձակ եր-
կիրներ:

Բերդիս շուրջ կատարուած պեղումնեւ
րէն կը տեսնուի որ ծածուկ ճամբով Կա
յեան բերդ եկող ջուրը կու դար Որ-
նակ գիւղի հեռաւոր մէկ ակերէն. անոր
թրծուած խողովակները տակաւին կը
տեսնուին մինչեւ այսօր, եւ այս մասին
աւանդութիւն մը եւս մնացեր է, շրջաւ
կայ բնակիչներուն քով, ըստ որոնց՝ Աբ-
խաղներու թագաւորը Գուդարք մտնելով,
շատ աւերներ կ՝ընէ, եւ կու գայ կը պա-
շարէ նաեւ Կայեան բերդը, որուն մէջ ա-
պաստանող հայ ժողովուրդը երկար կը
դիմադրէ, եւ չեն յանձներ իրենց բերդը.
Աբխազներու իշխանը սաստիկ կատղած,
տեղեկանալով որ բերդին ջուրը Որնակ

4 Վարդան Պատմիչ, Հաւաքումն պատմութեան,
տո՝ Վենետիկ, 1865, էջ 140:

5 Անդ, էջ 92:

գիւղէն կու դար, ստորերկրեայ ճամբա-
ներով, գիւղին ամբողջ բնակիչներուն կը
սպառնայ սուրէ անցընել, եթէ չյայտնեն
անոր գաղտնիքը. կը բռնեն պառաւ կին
մը, կը չարչարեն, եւ պառաւ կինը կը
ստիպուի բերդ տանող ջուրի ակը ցոյց
տալ՝ անմիջապէս ջուրը կը կտրեն - եւ

բերդի բնակիչները կը ստիպուին անձ-
նատուր ըլլալ:

Ժողովրդական աւանդութեամբ Որ-
նակ գիւղի անունը կը բացատրուի, իբրեւ
թէ՛, որն է բերդի աղբիւրի ակը, ուսկից

առաջ եկած է Որնակ, որն է ակը:
Ժամանակ մը վերջ, երբ Լոռիի հայ

թագաւորութիւնը կը կործանի, եւ երկիւ

ըը շարունակ արշաւանքներու կ ենթար-
կուի, Կայեան բերդը կը մնայ շրջակայ
վանքերուն եւ գիւղերուն միակ ապաս-

տանարանը. Հաղբատի Ս. Նշանը կը բե-
րեն եւ Կայեան բերդին մէջ կը պահեն,

իսկ շրջակայ ժողովուրդը հոն կապաս-

տանի Հաղբատի եւ Սանահնի վանքերու

վանականներուն հետ: Բերդս իր անմատ-

չելիութեան համար կոչուած է նաեւ Տսե-
ւանց բերդ, այսինքն տես եւ անց. կա-

րելի չէ անոր մօտենալ6:

Թաթարներու իշխանութեան օրով, ինչ-

պէս տեսանք, Աւագ իշխանն է որ կը տիւ

բերդիս եւ իր շրջակայ գիւղերուն. Ա-

ւագ մեծ վստահութիւն կը վայելէ թա-

թարներու խանին մօտ, եւ խանը զինքը
մեծ պատիւներով կը վարձատրէ. այն-
պէս որ 1242-1243 տարիներուն, Աւազ իր
բանակը միացուցած թաթարներու իշ-
խանի բանակին հետ, կարշաւէ Փոքր Ա-
սիա եւ մեծամեծ յաղթութիւններ կ՝--
նեն, միացեալ բանակով7 :

Աւագ Կայեան բերդէն մեծապէս օգտաւ

կար կ՝ըլլայ իր շրջակայ ժողովուրդնեւ

րուն, եւ մասնաւորապէս վրացիներուն,

եւ զանոնք իր ազդեցութեան տակ կ՝առնէ:

Աւագ կը մեռնի 1252ի ժամանակները,

եւ մանչ զաւակ չունենալուն՝ իրեն կը
յաջորդէ Կայեան բերդին մէջ իր եղբօր

որդին Շահնշահ. սակայն ասիկա չի
կրնար հայ իշխաններուն սիրտը սիրաշաւ

հիլ, ատելի կը դառնայ, եւ հայ իշխան--

ները զինքը կը հալածեն: Շահնշահ իր
անձն ազատելու համար՝ կը թողու իր

բերդն ու կալուածները իր կնոջ՝ եւ իր
քրոջ Գոնցային, որ Վրաստանի Դաւիթ
թագաւորին հետ ամուսնացեր էր, եւ կը
փախչի օտար երկիր:

Գոնցայի մահէն վերջ՝ Կայեան բերդին
կիիխէ իր աղջիկը Խոշաք, որ տէր կը
դառնայ նաեւ Բջնի եւ Գառնի բերդերուն:

Զաքարեանները կ՝իշխեն այս կողմե-
րուն եւ Կայեան բերդին մինչեւ ԺԴ. դար,
եւ ապա կը ձուլուին վրացի ազնուական
տուներու հետ8:

ՃՇՏՈՒՄՆԵՐ ԿԱՅ ԱԱՆ ԲԵՐԴԻՆ
ՀԻՄՆԱԴՐԻՆ, ԺԱՄԱՆԱԿԻՆ ԵՒ

ՏԵՂՒՈՅՆ ՄԱՍԻՆ

Ո՞վ շինած է, ե՞րբ չինուած է, եւ ո՞ւր
չինուած էր Կայեան բերդը. ահա երեք
հարցումներ, որոնց մեր պատմագիրնեւ
րը որոշ կերպով չեն պատասխաներ. մաւ
նաւանդ թէ իրարու հակասական հաւաս-
տումներ կ՝ընեն, եւ շփոթ կացութեան կը
մատնեն Կայեան նշանաւոր բերդին ան-
ցեալ փառաւոր պատմութիւնը:

Մենք պատմութեան հետքերուն վրայէն
քալելով, պիտի ջանանք գոհացուցիչ պա-
տասխան մը տալ:

1. Ո՞վ շինած է Կայեան բերդը - Այս
մասին մեր պատմագիրները, անորոշ եւ
տարտամ տեղեկութիւններ կու տան:

Կայեան բերդը կը յիշեն մեր պատմիչ-
ներէն՝ Կիրակոս, Վարդան, Մխիթար
Այրիվանեցի, Շապուհ Բագրատունի<եւ
Յովհան կաթողիկոս. ամէնքն ալ անուղ-
ղակի եւ անցողակի կերպով կը յիշեն ու
կ՝անցնին, առանց անոր պատմութեան
մանրամասնութեան մէջ իջնելու:

6 Էփրիկեան Հ. Ս. Բնաշխարհիկ բառարան, տպ.
Վենետիկ, 1902, էջ 273 -

7 Կիրակոս Վրդ. Գնձ. Համառօտ պատմութիւն,
տպ. Վենետիկ, 1865, էջ 290:

8 Ալպոյաճեան Ա. Պատմական Հայաստանի սահ-
մանները, տպ. Գահիրէ, 1950, էջ 340-344:

8. - ԲԱԶՄԱՎԷՊ

Գլխաւոր հեղինակը որ կը յիշէ Կայ-
եան բերդը Վարդան սլատմիչն է, որ խօ-
սելով ԺԲ. դարուն ապրող Քիւրտ իշխա-

նին մասին, որ տիրած էր Ձորափոր գա
ւառին եւ Կայեան բերդին, կը գրէ. <<զի
յայնմ ժամանակի նա ունէր ղԿայեան
հայրենեօք, ի Հասանայ Կայենեցւոյ շի
նողէ բերդիս>>9: Հոս, ինչպէս կը տեսնուի
բնագրէն, Վարդան Կայեան բերդին չիւ
նող կը համարի Հասան Կայենեցի իշխաւ
նը, առանց մանրամասնութիւններ տաւ
լու շինողին անձին եւ ժամանակին շուրջ:

Սակայն հոս չի վերջանար Կայեան բեր-
դի շինողին առեղծուածը: Մխիթար Այ-
րիվանեցի եւս կը խօսի այս բերդին մա-
սին, եւ անոր շինող կը համարի Գրիգոր
Մագիստրոսի հայրը, Հոլում Վասակ որ
ապրած է Բագրատունեաց իշխանութեան
օրով, եւ անոնց սպարապետը եւ թագին
պաշտպանը եղած է: 1045ին, երբ Բա
գրատունի Գագիկ թագաւորը Պոլիս կը
կանչուի, Յունաց Մոնոմախօս կայսեր
ներկայանալու, կայսրը զինքը կը բռնէ եւ
Պիզու քաղաքը կաքսորէ, եւ Անիի աթու
ռը թափուր կը մնայ. այն ատեն Մոնու
մախօս կայսրը կը կանչէ յունասէր կու-
սակցութեան գլուխ Գրիգոր Մագիստրու
սը, եւ անոր կը յանձնէ Բագրատունեաց

թագին կապուած հողերը, եւ այս առթիւ
Այրիվանեցին կը գրէ. <<որ շինեաց զե-
կեղեցին Կեչառու, սա էր որդի Հոլում
Վասակայ, շինողին Բջնոյ, Կայենոյ, եւ
Կայծենոյ>>10:

Ահաւասիկ երկրորդ անձ մը, որուն կը
վերագրուի Կայեան բերդի շինութիւնը.

Այրիվանեցի եւս որոշ մանրամասնու=
թիւններ չի տար ո՛չ բերդին, ո՛չ շինողին
եւ ո՛չ շինութեան ժամանակին մասին:

Կը յիշուի երրորդ անձ մը եւս, որուն
կը վերագրուի Կայեան բերդի շինութիւ-
նը, եւ ասիկա է Հաղբատի առաջնորդ
Յովհաննէս եպիսկոպոսը. ասիկա սելճուք
թուրքերու արշաւանքներէն խոյս տալով,
կ՝ապաստանի Կայեան բերդին մէջ, եւ
հոն բերդին մէկ բարձր դիրքին վրայ շի-
նել կու տայ մատուռ մը, եւ հոն կամ-
փոփէ Հաղբատի սուրբ խաչի մասունք-

ները. բարեբախտաբար, Յովհաննէս եւ
պիսկոպոս, նոյն մատուռին մէկ ճակաւ
տին վրայ, արձանադրութիւն մը փորա-

գրել կու տայ, ուր ինքզինքը շինող Կայ-
եան բերդին կը յայտարարէ. արձանա-
դրութիւնը, ինչպէս ըսինք, կը կրէ հա-
յոց Ո թուականը, որ է Քրիստոսի 1151
թուականը. կըըէ, <<Կամաւն Աստուծոյ,
ես տէր Յովհաննէս, առաջնորդ Հաղբա-
տայ, քուերորդի մեծի պարոնաց Զաքա-
րէի եւ Իւանէի... հրամանաւ քեռոյն իմոյ
Իւանէի եւ որդւոյ իւրոյ Աւագին եւ Շա-
հընշահին, բազում աշխատութեամբ շի-
նեցի ղամրոցս եւ ղեկեղեցիս>>11:

Հոս Յովհաննէս եպիսկոպոս, բաւական
մանրամասն տեղեկութիւններ կու տայ իր
ժամանակի իշխաններու մասին, եւ իր
անձի մասին. սակայն թէ ի՞նչ եղած է իր
դերը Կայեան բերդի շինութեան շուրջ,
մեղ կասկածի մէջ կը թողուն իր խօսքե-
րը, որովհետեւ, ինչպէս տեսանք, ինքը
երրորդ անձն է որ Կայեան բերդին շինող
կը ներկայանայ մեր պատմութեան մէջ:

Ահա երեք անձեր, որոնց կու տան մեր
պատմիչները Կայեան բերդին շինութեան
պատիւը. ո՞վ էին այս անձերը, եւ
ի՞նչ ժամանակի մէջ ապրած եւ գործած,
եւ հետեւաբար շինած նաեւ մեր Կայեան
բերդը:

ա.- Առաջին շինող Կայեան բերդին կը
յիշատակուի, Վարդան պատմիչէն, Հա-
սան Կայենեցին: Ո՞վ էր Հասան Կայենե-
ցին. մեր պատմութեան մէջ անծանօթ
անձ մըն է. ան հազիւ երբեք կը յիշուի
անգամ մը մեր Վարդան պատմիչէն: Այս

անձին մասին Աճառեան իր Անձնանուն-
ներու բառարանին մէջ կը գրէ. <<Հասան

Կայենեցի վրաց Գէորգ թագաւորին իշ-
խաններէն էր, շինեց Կայեան բերդը>>12:

9 Վարդան, անդ, էջ 140 :
10 Մխիթար Այրիվանեցի, Պատմութիւն Հայոց,

տպ. Մոսկուտ, 1867, էջ 58-59:
11 Ջալալեանց, անդ, էջ 812: Էփրիկեան, անդ,

էջ 272:
12 Աճառեան Հը. Հայոց անձնանունների բառա-

ռան, հա. Գ. սուլ. Երեւան, 1946, էջ 57:

Հոս Աճառեան կու տայ Վարդանի մեզի
հաղորդածը, Կայեան բերդի իբրեւ շիւ
նող, եւ նորութիւն մը չունի. կը յիչէ
վրաց Գէորդ թագաւորը, բայց թէ ուր
Գէորդն էր, առաջի՞նը երկրորդը,
նոյնպէս անորոշ կը թողու. որո՞նց ժաւ
մանակ ապրած է Հասան Կայենեցին. եւ
թէ Վրաց Գէորդ Ա.ի օրով, ապրած է
1072-1089) ժամանակները. իսկ եթէ
Վրաց Գէորգ Բ. թագաւորի ատեն, ա-
պրած ըլլալու է 1160ի ժամանակները:

ը.- Կայեան բերդի իբր երկրորդ չինող

կը յիշատակուի Մխիթար Այրիվանեցիէ
Հոլում Վասակը: Ո՞վ էր Հոլում Վասակ.

մեր պատմութեան մէջ բաւական ծանօթ
անձ մըն է, եւ ստէպ յիշուած: Հոլում
Վասակ Գրիգոր Մագիստրոսի հայրն էր
սպրած 950-1021ի ժամանակները:

Մխիթար Այրիվանեցի Հոլում Վասակի

մասին որոշ ծանօթութիւններ ալ կու տայ

մեղի, թէ անիկա ապրած է Տուղրիլ պէ-
կի արշաւանքներուն ժամանակ, եւ կըռ-
ուած անոր դէմ՝ Անիի պաշտպանութեան

համար, եւ մեռած 1021ին Սերկեւիլ լեւ
րան վրայ, ըստ պատմադրին, Հոլում

Վասակ, անհաւասար կռիւէ մը վերջ,
յաղթական, երբ Անի կը վերադառնար,

յոգնած, կը բարձրանայ Սերկեւիլ լերան

մէկ բարձունքին վրայ եւ կը հանգչի, հոն

խոր քուն կը մտնէ. թշնամիները պա-

տահմամբ՝ անկէ անցնելով եւ տեսնելով

զինքը՝ կը սպաննեն : Այսչափ Հոլում Վա-

սակի մասին:

դ.- Կայեան բերդի շինող կը յիշատակ-

ուի արձանագրութեան մը մէջ, նաեւ եր-

րորդ անձ մը, Հաղբատի առաջնորդ Յով-

հաննէս եպիսկոպոսը - ինչպէս տեսանք,

Կայեան բերդի չինութեան ժամանակ,

Յովհաննէս եպիսկոպոս բերդին մէկ բար-

ձունքին վրայ շինել կու տայ մատուռ մը
Ս. Աստուածածնի անունով, եւ բարեւ

բախտաբար անոր մէկ ճակատին վրայ
արձանագրութիւն մը կը թողու, ուր ինք-

ղինքը Կայեան բերդին շինող կը յայտաւ
րարէ. <<Կամաւն Աստուծոյ, ես տէր Յով=

հաննէս, առաջնորդ Հաղբատայ, քուեր-
որդի մեծի պարոնաց Զաքարէի և Իւանէի,
ի ժամանակին որ եհաս սասանումն աշ-
խարհիս մերոյ յանաւրէն խորազմեացն,
ոչ գոյր տեղի ապաստանիս Ս. Նշանիս
եւ եղբարցս, հրամանաւ քեռոյն իմոյ Ի-
ւանէի, եւ որդւոյ իւրոյ Աւագին եւ Շա-

հընչահին, որդւոյ Զաքրէի, շինեցի զա-
մրոցս, եւ զեկեղեցիս Հաղբատայ սուրբ
Նշանիս բազում աշխատութեամբ>>13: Յով-
հաննէս եպիսկոպոս ապրած է 1175-1233ի
ժամանակները, եւ հետեւաբար նոյն ժա-
մանակները չինած կամ նորոգած ըլլալու
է բերդս:

Արդ, պատմութիւնը մեզի երեք անձեր
կը մատնանշէ իբրեւ չինող Կայեան բեր-
դին.

Ժամանակի առաջնութեան կարգով՝
անոնք են. Առաջին՝ Հոլում Վասակ 950
-1021. Երկրորդ՝ Հասան Կայենեցի 1155-
1185. Երրորդ՝ Յովհան եպիսկոպոս 1175-
1233 :

Ո՞վ է այս անձերէն բերդին իրական
չինողը. եթէ ուզենք արդարօրէն հետեւիլ
պատմութեան մեզի տուած թուականնե-
րուն, շատ բնականօրէն Կայեան բերդին
շինութեան պատիւը մենք պիտի տայինք
Հոլում Վասակի, Գրիգոր Մագիստրոսի
հօրը, որ երկու իր մրցակիցներէն շատ
առաջ ապրած է, եւ ինչպէս ըսինք՝ Բա-
դրատունեաց թագին պաշտպանը եղած է:
Հոլում Վասակի իշխանապետութեան չըր-
ջանին՝ Բագրատունեաց գահին վրայ կը
բազմէր Սմբատ Տիեզերակալի եղբայրը
Գագիկ Ա. Շահնշահ, որ կը վախճանի
1020ին. ասոր մահով՝ թագին շուրջ
վէճեր կը ստեղծուին, Յովհաննէս Սմբատ

իբրեւ անդրանիկ զաւակ՝ կը ստանայ Ա-
նին իր շրջակայ գաւառներով, եւ հետը
Ձորափորը, ուր էր նաեւ Կայեան բերդը:

Այս մասին խօսելով Վարդան պատմիչ,
կըսէ. <<զթագն տայ Յովհաննէսի, եւ զԱ-
նին եւ ղՇիրակ... եւ զդաշտն Այրարա-
տեան, զԿայեան, եւ զԿայծոն եւ զՏա-

13 Ջալալեանց, անդ, էջ 81:

ւուշ դաւառն Սեւորդեաց>>14. այս շրջաւ
նիս է որ Հոլում Վասակ կը կռուի Տու-
ղրիլ պէկի ղօրքերուն դէմ եւ կը նահաւ
տակուի Սերկեւիլ լերան վրայ:
Ուրեմն, ժամանակի տեսակէտով, Հու

լում Վասակ առաւելութիւն մը ունի:
Վարդան պատմիչ, ասոր կը հակասէ երբ
Հոլում Վասակէն 125 տարիներ վերջը աւ
պրող անձ մը Կայեան բերդին շինող կը
նշանակէ. մենք կը կարծենք թէ հոս Վար-
դանի սխալը անձերու անուններուն շուրջ
կը դառնայ. ան փոխանակ դրելու Հաւ
սան Կայենեցի, պէտք էր գրել Վասակ

Կայենեցի: Հասան Կայենեցի, ինչպէս
տեսանք, օտար իշխան մըն էր, եւ հետե-
ւաբար չէլ կրնար հայ հողին վրայ իր
անունով բերդ կամ ամրոց շինել. մինչ
շատ հաւանականօրէն Վասակ իշխանին
տալու է Կայենեցի կոչումը, որ իշխած
է այդ կողմերուն եւ նաեւ Կայեան բեր-
դին - եւ կամ հոս օրինակութեան սխալ
պիտի համարինք Հասան Կայենեցի կու
չումը:
Իսկ Յովհաննէս եպիսկոպոս, Հաղբատի

առաջնորդը, իրմէ դարեր առաջ գոյու-
թիւն ունեցող ամրոցի մը շինութիւնը չէր
կրնար իր անձին վերագրել. եւ հաւա
նական է որ, արձանագրութեան մէջ,
Յովհաննէս եպիսկոպոս շինութիւն ըսեւ
լով՝ նորոգութիւն կը հասկնայ, ինչ որ
շատ բնական էր. այն բերդին մէջ մա-
տուռ կը շինէ, եւ այդ առթիւ կը նորու
գէ նաեւ բերդին պարիսպները, որ խար=
խըլած էին. ասով միայն կարելի պիտի
ըլլայ լուծել նաեւ Կայեան բերդի արձաւ
նագրութեան ճիշտ իմաստը:

Այսպէս, քննելէ վերջ Կայեան բերդի
շինողներու ժամանակաշրջանը, անոր о
րինաւոր շինող պիտի յայտարարէինք
Գրիգոր Մագիստրոսի հայրը՝ Հոլում
Վասակը, եթէ պատմաբան Յովհան կա-
թողիկոս մեզի անոր շինութեան ուրիշ

պարագայ մը եւ թուական մը մատնա-
նշած չըլլար, որով Հոլում Վասակի չի-
նութեան թուականէն 50 տարի աւելի
կանուխ կը փոխադրէ Կայեան բերդին շիւ

նութիւնը:

Բազմավէպ 1963

Յովհան կաթողիկոս կը խօսի Աշոտ Եր
կաթի մասին , որուն հօրաքրոջ Մարիամ
տիկնոջ որդին Գեղարքունիքի իշխանը՝
Վասակ կ՝ապստամբի Աշոտ Երկաթի դէմ,
եւ դաւադրութիւն մը կը պատրաստէ
դայն սպաննելու համար. Աշոտ շուտով
վերահասու կ լլայ դաւադրութեան
ծալքերուն, զայն յանկարծակիի կը բերէ
եւ բռնելով կը բանտարկէ ղայն Կայեան
բերդին մէջ, որ անշուշտ իրեն կը պատ-
կանէր: Այս մասին Յովհան կաթողիկոս
կը գրէ., <<կալեալ կապէ ղնա երկաթի կա-
պանօք, եւ դնէ յամրոցին անդ որ Կայ
եան կոչի>>15:

Յովհան կաթողիկոս ուրիշ առթիւ եւս
նոյն հարցին շուրջ կ՝անդրադառնայ, երբ
կը խօսի Աշոտ Երկաթի՝ իր աներոջ Սա-
հակ իշխանին հետ ունեցած խնդրին մա-
սին. Աշոտ Երկաթ կնութեան առած էր
Սահակ Գեղարքունի իշխանին աղջիկը.
Սահակ՝ Վասակ իշխանին Կայեան բեր-
դին մէջ բանտարկութեան վրայ ղայրա
ցած, կը պատրաստուի Աշոտ Երկաթի
դէմ կռիւի ելլել. եւ 8-000 հոգինոց բա
նակի մը գլուխ անցած կը քալէ Ձորաւ
փորի վրայ, եւ պաշարելով Կայեան բեր-
դը, քանի մը օրուան մէջ կը ստիպէ անձ-
նատուր ըլլալ, եւ կ՝ազատէ Վասակ իշ-
խանը՝ երբ Աշոտ պատերազմի դացած էր
Ուտի, վրաց Գէորգ իշխանին դէմ: Աշոտ
երբ կ՝իմանայ Սահակ իշխանի արարքը,
շուտով կը ճղմէ Վրաց Գէորգ իշխանին
ապստամբութիւնը, եւ կայծակի արագու-

թեամբ կը հասնի Ձորափոր, ուր Սահակ
հանգիստ սրտով նստած էր. Աշոտ կը պա
շարէ Կայեան բերդը; եւ պարիսպէ պա-
րիսպ կատաղի կռիւէ մը վերջ՝ կը դրաւէ
բերդը եւ դերի կը բռնէ Սահակը եւ իր
Գրիգոր որդին, եւ հակառակ Յովհան կա-
թողիկոսի խնդրանքներուն՝ Սահակի եւ
Գրիգորի աչքերը կը կուրցնէ16:

Հոս, ինչպէս կը տեսնուի, Աշոտ Երկաւ
թի ժամանակ է որ կը յիշուի Կայեան

14 Վարդան, անդ, էջ 92:
15 Յովհաննէս Կթղ. անդ, էջ 381:
16 Անդ, էջ 381:

1963 Ապրիլ -

բերդը եւ անոր շուրջ մղուած կռիւները.
արդ Աշոտ Երկաթ՝ Սմբատ Ա. նահատա-

կի որդին էր, որ իր հօր մահէն վերջ,
914ին, ըստ Չամչեանի, Բագրատունեաց
դահին վրայ կը բարձրանայ, եւ կիշխէ
914-928 թուականը: Արդ, Հոլում Վասա-

կի եւ Աշոտ Երկաթի միջեւ շուրջ 50 տար-
ուան մը տարբերութիւն կայ. ուրեմն
Հոլում Վասակէն գոնէ 40 տարի առաջ

արդէն շինուած էր Կայեան բերդը, եւ
կարելի չէ Հոլում Վասակի տալ անոր շիւ
նութիւնը. ասով Հոլում Վասակ կը կոր-

սընցնէ Կայեան բերդի շինութեան պատի-

ւը, եւ ինքը եւս գուցէ Յովհանէս Հաղբա-

տի առաջնորդին պէս նորոգող մը եղած

է Կայեան բերդին, երբ կ՝իշխէր այդ կող-

մերուն:
Արդ, կրնանք ըսել՝ թէ մեր պատմաւ

դիրներու աւանդած Կայեան բերդի չի-
նութիւնը նորոգութիւն պէտք ենք հաս-

կընալ, եւ անոր շինութիւնը տալ չոր-

րորդ անձի մը, որ այս երեք անձերէն ա-

ռաջ ապրած է, եւ իշխած այս կողմե-

րուն:
Ո՞վ է ուրեմն այդ անձը եւ իրական չի-

նողը Կայեան բերդին:
Քննելով Բադրատունեաց իշխանութեան

օրով պատահած դէսլքերը եւ անոնց տիւ

րապետութեան շրջանը եւ հողերու սահ-

մանները, այն եղրակացութեան կու դանք

որ Կայեան բերդը պէտք է շինած ըլլայ
Աշոտ Երկաթ, Բագրատունեաց դահին

հղօր իշխանը, որ իր հօր մահէն վերջ իւ

րեն բաժին կը ստանայ Ձորափոր գաւա-

ռը, ուր կը կանգնէ նաեւ Կայեան բեր-

դը: Կայեան. բերդը շինուած էր Աղստեւ

հին Ձորափոր դետին ընթացքին վրայ,

ուսկից հիւսիսային ժողովուրդները կ՝իջ-

նէին դէպի հարաւ, դէպի Շիրակ եւ Այ-
րարատեան գաւառները, եւ այս Ձորա-

փոր գաւառին կից էր նաեւ Ուտիացւոց

աւառը, ուր ապաստանած էին Բադրա-

տունեաց թագին ուրիշ իշխաններ, որոնք

ստէպ կ՝ապստամբէին բուն իշխանութեան

դէմ, եւ այս Աղստեւ դետի ընթացքով

կ՝իջնէին Բագրատունեաց հողերուն մէջ.
Աշոտ որ շարունակ կռուեցաւ այս ապըս-

տամբ իշխաններուն դէմ, արգիլելու հաւ
մար անոնց մուտքը՝ իր հողերէն ներս,
հղօր ամրոց մը շինած ըլլալու է այս ճամ-
բուն վրայ, եւ հոն ամրացած, անկից
յարձակում գործած է ապստամբ իշխան-
ներուն դէմ. այս մեր ենթադրութիւնը կը
հաստատէ նաեւ Չամչեան՝ Կայեան բեր-
դը Աշոտի բերդ կոչելով. <<Սահակ Սե-
ւադայն աներ Աշոտի Շահնշահի... դիւ
մեալի Ձորափոր գաւառ, որ էր աշխարհն
Գուդարաց, գրաւեաց զամրոցն Աշոտոյ
Կայեան>>17: Այսպէս Չամչեան անուղղա-
կի կերպով կ ընդունի Աշոտի Կայեան

բերդի շինող ըլլալը: Ինչ որ ցոյց կու
տայ անոր շինութեան թուականը եւ ժա-
մանակաշրջանը, թէ կառուցուած է Աշոտ

Երկաթի իշխանութեան օրերուն. այս
շրջանին է որ 921ին Յովհան Կաթողիկոս
առաջին անգամ կը յիշէ Կայեան բերդը,
եւ անոր կը հետեւին յաջորդ դարերու
պատմիչները՝ Վարդան Կիրակոս եւ Մը-

խիթար Այրիվանեցի:
Աշոտի մահէն վերջ Կայեան բերդը միշտ

ալ Բագրատունեաց թագին կապուած կը
մնայ. Բագրատունիները միշտ ալ ջանա-
ցին իրենց ձեռքը պահել այս կարեւոր
զինուորական ամրոցը, իր շրջակայ գա-
ւառով. Աշոտի որդին Գագիկ դիւցազնա-

բար պաշտպանեց իր հայրենական հողեւ

ըը, յոյներու դէմ. մինչեւ որ խարէու-
թեամբ Պոլիս կանչուեցաւ, եւ հոն ար-
գելափակուեցաւ 1045ին :

Բագրատունեաց իշխանութեան հողեւ
րուն տիրացան յոյները, եւ որովհետեւ
չկրցան երկար իրենց ձեռքին մէջ պահել
զանոնք, ստիպուեցան բաժնել յունասէր
հայ իշխաններուն միջեւ, եւ Ձորափորը

իր շրջակայ դաւառով տրուեցաւ նուէր՝
Գրիգոր Մագիստրոսի, որ ժամանակ մը
հոն իշխելէ վերջ՝ իրենց պապենական
Բջնի բերդով միասին յանձնեց յոյներուն
անոնց փոխարէն Միջագետքի դքսութիւ-
նր ստանալով. <<զայնու ամանակաւ, կը

17 Չամչեան Հ. Մ. Պատմութիւն Հայոց, հա. Բ.

տպ. Վենետիկ, 1786, էջ 796:

գրէ Վարդան, Գրիգոր Մագիստրոս, որդի քաջն Վասակայ, տայ զԲջնի ի Մոնու
մախոս , եւ զԿայեան, զոր ունէր ընդ ձեւ
ռամբ, եւ առնու ղդքսութիւն Միջագեւ
տաց>>18: Մոնոմախոս կայսրը երկար չի
կրնար պահել այս հեռաւոր գաւառը.

հիւսիսէն կու գան Զաքարեան իշխաննե-
Քիւրտ իշխանը կը դրաւէ զայն եւ իր

իշխանութեան հզօր ամրոցը կ ընէ. իբրև
ապահով տեղ հոն կ՝ապաստանին շրջաւ
կայ գիւղերու բնակիչները եւ մանաւանդ
եկեղեցականները, որոնց մէջ էր նաեւ
նշանաւոր Մխիթար Գօշ. <<գայ բնակի
գաւառին Կայենոյ եւ Կայծոյ, կը գրէ
Կիրակոս>>19:

1122ին, Դաւիթ Շինող սելճուքներու
ձեռքէն կ՝ազատէ շատ մը բերդեր, որոնց-
մէ մէկն էր նաեւ Կայեան բերդը, ինչ որ
ցոյց կու տայ թէ Կայեան բերդը Զաքար-
եաններէն անցած է սելճուքներուն20:

1186ին, Վրաց Թամար թագուհին կը
գրաւէ Կայեան բերդը, եւ կրկին կու տայ
Զաքարեաններուն, իշխան Իւանէի; որ
Քիւրտ իշխանին որդիներէն էր. և եղբայր
Վրաց ղօրավար Զաքարէին: Սերունդէ
սերունդ Զաքարեանները կ՝իշխեն Կայեան
բերդին, մինչեւ Զաքարեան Աւազ իշխաւ
նը, որուն օրով սելճուքները կրկին կը
զօրանան եւ կարշաւեն այս գաւառնե-
րուն վրայ, կու գան, կը պաշարեն Զա-
քարեաններու ամրոց բերդը, եւ երկար
կռիւէ մը վերջ՝ կը գրաւեն, անհամար
մեռեալ թողլով անոր պարիսպներուն
առջեւ:

Սելճուքները կը քանդեն Կայեան բեր-
դը. այսօր անոր պարիսպներէն հազիւ
քանի մը մասեր կանգուն կը մնան, յի-
շեցնելով Բագրատունեաց փառաւոր թա-
դաւորութեան անցեալը, եւ Աշոտ Երկաւ
թի հզօր թագաւորութիւնը: Վարդան
պատմիչ, ուրեմն պէտք էր ըսել, <<Աշոտ

Երկաթ շինող Կայեան բերդին>>:

2. Ո՞ւր կը գտնուէր Կայեան բերդը -

Ինչպէս շփոթ եւ անորոշ էր այս բեր-
դին շինողն ու շինութեան թուականը,

այսպէս անորոշ է նաեւ անոր շինութեան
տեղը: Ո՞ւր կը գտնուէր Կայեան բերդը:
Ահա ուրիշ հարցում մը եւս, որուն պիտի
ջանանք պատասխանել այս էջերուն մէջ:
Բերդիս մասին, ինչպէս տեսանք, կը խօ-
սին մեր պատմագիրներէն Յովհան կա-

թողիկոս, Վարդան, Կիրակոս եւ ուրիշ-
ներ. սակայն, ամէնքն ալ անցողակի կը
յիշեն, եւ անոր ուր շինուած ըլլալուն
մասին կ՝ակնարկեն ու կ՝անցնին, առանց
որոշ տեղ մը նշանակելու:

Յովհան կաթողիկոս կը դրէ՝ <<գան հա
սանեն ի Ձորափոր գաւառ, եւ տեսանեն
նախ զԿայեան կոչեցեալ բերդ, յափշտա-
կեալն յիշխանէն Սահակայ. ...>>1: Հոս,
ինչպէս կը տեսնուի, Յովհան կաթողիկոս
միակն է որ աղօտ լոյս մը կը սփռէ բեր-
դին դոնէ ո՛ր գաւառին մէջ ըլլալու մա-
սին, առանց ուրիշ մասնաւորումի. Կայ-
եան բերդը կը դտնուէր Ձորափոր գաւա
ռին մէջ: Սակայն Ձորափոր գաւառը շատ
ընդարձակ է. կը գտնուէր Գուգարքի հա
րաւային սահմանին վրայ, եւ կը տա
րածուէր համանուն Ձորափոր դետէն

մինչեւ այսօրուան Աղստեւ կոչուած դեւ
տին ափերը. ուրեմն, Յովհան կաթողիւ

կոսին տուեալներուն համաձայն՝ Կայեան
բերդը պէտք ենք փնտռել Ձորափոր գա-
ւառին մէջ, համանուն գետին մօտերը:

Կիրակոս պատմիչ եւս կը յիշատակէ
Ձորափոր դաւառը, եւ զայն կը կոչէ նաև
Կայեան գաւառ, այսինքն՝ բերդին անու_
նով, կամ հակառակը՝ գաւառը եւս կը
կոչուէր Կայենոյ գաւառ. <<Իւանէ, եղ-
բայր ղօրավարին վրաց՝ Զաքարէի, որ
ընդ այն ժամանակս իշխէր բերդին Կա-

յենոյ եւ դաւառին...>>22: Ինչպէս կը տես_

նուի, Կիրակոս Կայեան բերդին տեղւոյն
մասին որեւէ նորութիւն մը չաւելցներ.
սակայն ուրիշ տեղ մը երբ կը խօսի Գեւ

18 Վարդան, անդ էջ 99
19 Կիրակոս, անդ, էջ 107-108:
20 Մանանդեան В. Քննական պատմութիւն հայ

ժողովրդի, հա. Գ. Երեւան, 1952, էջ 93:
21 Յովհ. Կթղ. անդ, էջ 387:
22 Կիրակոս, անդ, էջ 108:

1963 Ապրիլ -

տիկ վանքի մասին, ուր բնակած էր Մխիւր
թար Գօշ, կը գրէ. <<սա բնակեցաւ ի վան-

քըն որ կոչի Գետիկ ի գաւառին Կայե-
նոյ... .>>23. եւ ուրիշ տեղ մը. <<նա փախըս-

տական գնաց յաշխարհն Կայենոյ ի վան-

քըն Գետիկ .>>24:

Կիրակոսի խօսքերէն կը հետեւի որ իր
դարուն՝ Ձորափոր դաւառը Կայեան դա-

ւառ կը կոչուէր, եւ այս դաւառին մէջ կը

գտնուէր նշանաւոր Գետիկ վանքը. ու=

րեմն, հոս եւս Կիրակոս ուղղակի որեւէ

նորութիւն չի տար Կայեան բերդին մա-

սին: իր նսլատակն էր ցոյց տալ եւ որու

շել Գետիկ վանքին տեղը, եւ որպէս զի
աւելի որոշէ անոր դիրքը, կը շարունակէ

մանրամասնութիւններ տալ, ինչ որ մեր

նիւթին շուրջ ալ նուաղ լոյս մը կը սը-
փռեն. կը գրէ. <<Մխիթար Գօշ չինեաց

Գետիկ վանքն, որ էր ի վերայ գետոյն

ՄԵԾԱԳՆԻ, որ անունեալ կոչի Աղստեւոյ

դետ, յաջմէ գետոյն...>>22 :
Հոս, Կիրակոս Աղստեւ գետը կը կոչէ

Մեծագնի գետ, մինչդեռ մեր պատմիչնեւ

եւ աշխարհագիրները Մեծագնի մեծ

տիտղոսը տուած են միայն Ձորափոր դե-

տին. սակայն, Կիրակոս Աղստեւը մեծ

գետ կոչելով՝ կը հասկնայ Ձորափորը,

որովհետեւ նոյն գաւառին միակ դետն է

մենք կ ենթադրենք թէ

Կիրակոսի
Ձորափորը.

մեծ
արդ,

գետը մեր այսօրուան Ձու

րագետն է, որ գուցէ իր ժամանակին, եւ

դեռ աւելի ուշ, կը կոչուէր Աղստեւ դետ,

եւ որ այսօր կը կոչուի Ձորափոր,
մեծ
Դե-

րէտ եւ Պորչալու դետ, որ միակ

գետն է, ինչպէս ըսինք: մինչդեռ այսօր

Աղստեւ անունը մեր աշխարհագիրներէն

ոմանք յատկացուցած են գետի մը՝ որ աւ

ւելի գետակ մըն է, փոքրիկ դետ մը, որ

Ձորափոր դաւառին արեւելեան հարաւաւ
Սե-

յին սահմանը կը դծէ, եւ բղխելով
խառնուի

ւանի հիւսիսէն՝ կերթայ կը
Կուրին: ոմանք,

Արդ, մեր պատմադիրներէն
Աղստեւ աւհետեւելով Կիրակոսի տուած

նունին, Գետիկ վանքը եւ նաեւ Կայեան

բերդը կը զետեղեն այսօրուան Աղստեւ

կոչուած գետին վրայ. ուրիշներ, գիտ-

նալով որ գաւառին միակ մեծ գետը Ձու
րագետն է, այսօրուան Դեբէտը, Կայեան
բերդը կը դնեն Ձորափոր գետին ափին:

Որով կ ունենանք երկու կարծիքներ
Կայեան բերդի տեղւոյն մասին. առաջին

կարծիքը կը պաշտպանեն Ալիշան, Սար-
դիս վարդապետ Ջալալեանց , եւ Հայաս-
տանի արդի աշխարհագէտներէն՝ Թ. Գ.
Զուհարեան:

Իսկ երկրորդ կարծիքը՝ Լէօ, Մանան_

դեան եւ Սովետական Հայաստանի Ատ-
լասի նոր հրատարակիչները:

Թէ Կիրակոս Աղստեւ ըսելով՝ Ձորափոր
մեծ գետը կը հասկնար, ասիկա որոշ կը
տեսնուի երբ կը խօսի Ս. Անդրէի կոչ-
ուած մենարանին մասին, ուր ճգնած է
Վարդան վարդապետ. այս մասին կը գրէ.
<<եւ ինքն եկեալ ի ձորն Կայենոյ, ի մե-
նարանն իւր, ղոր Ս. Անդրէ կոչեն, հան-
դէպ անառիկ բերդին Կայենոյ»26:

Արդ, Ս. Անդրէի այս նշանաւոր մենա-
րանը այսօր իսկ կը գտնուի Ձորափոր դեւ
տի ափին, ինչ որ ցոյց կու տայ թէ Կիւ
րակոսի Աղստեւ գետը նոյն է Ձորագեւ
տին հետ. այս տողերը աւելի կը լուսա-
բանուին՝ արդի երկրախոյզներուն տեւ
ղագրութեամբ Սարգիս վարդապետ Ջա-
լալեանց իր ի մեծն Հայաստան ճանաւ
պարհորդութեան գրքին մէջ կը խօսի նաև
Կայեան բերդի մասին - ինք անձամբ գա-
ցեր պտըտեր է ամբողջ Ձորափոր գաւա--

ռը, քններ է եւ կը գրէ. <<հանդէպ ամրու

ցին ի կողմն արեւմտից հիւսիսոյ առ ափն

Ձորոգետոյ, մերձ եկեղեցւոյ Անդրէի
րավարին, յետ պատուանդանի խաչին՝ է
դամբարան արդիւնաշատ վարդապետին
Վարդանայ... .>>27: Ասով, ինչպէս կը տես-
նուի, կը ճշտուի Կայեան բերդին դիրքը,
Յովհան կաթողիկոսին տուեալներուն հա-

մաձայն, այսինքն՝ Ձորագետի ափին,
Անդրէի մենարանին դիմաց. իսկ Ջալա--

23 Անդ, էջ 107:
24 Անդ, էջ 85:
25 Անդ, էջ 107:

. 26 Անդ, էջ 174:
27 Ջալալեանց, անդ, էջ 82:

լեան, որ Հաղբատի վանքին առաջնորդ
եղած էր, եւ թիզ առ թիզ քննած Ձորա-
գետի ամբողջ ընթացքը՝ որ Հաղբատի
առջեւէն կանցնէր, կը գրէ. <<Գուգարաց
գաւառին համանուն Կայենոյ ձորին մէջ
Սանահնի եւ Հաղբատի միջեւ, թերակըղ-
ղիի ձեւ ունեցող քարաժայռի մը բլուրին
վրայ կը բարձրանայ ամրութեամբ նշա
նաւոր, այժմ աւերակ, Կայենոյ բեր-
դը...>>28. եւ որովհետեւ, ինչպէս ըսինք,
Սանահնի եւ Հաղբատի վանքերը կը դըտ-
նուէին եւ կը գտնուին այսօր ալ Ձորա
գետի կամ Դեբէտի արեւելեան ափին վը-
րայ, ուրեմն՝ Կայեան բերդը եւս կը գըտ-
նուէր Աղստեւի կամ Ձորագետի ափին :

Այս մեր հաւաստումը կը հաստատուի
աւելի որոշ կերպով, Հաղբատի առաջ
նորդ Յովհաննէս եպիսկոպոսի Կայեան
բերդին մէջ թողած արձանադրութենէն.
ինչպէս տեսանք, Յովհաննէս եպիսկոպոս
Կայեան բերդին մէջ կը շինէ մատուռ
մը, եւ անոր ճակատին թողած արձանաւ
գրութեան մէջ՝ այս մասին նկատելի կէտ
է իր սա տողերը, որոնք ցոյց կու տան,
թէ Կայեան բերդը կը գտնուէր Ձորադեւ
տի ափին՝ Սանահնի եւ Հաղբատի մօտե-
րը՝ կըսէ. <<ոչ գոյր տեղի ապաւինի ոսւրբ
նշանիս եւ եղբարցս>>. Յովհան եպիսկու
պոս, Խորազմեաց յարձակումներուն ժա
մանակ ապահով տեղ մը կը փնտռէ Հաղ-
բատի եւ Սանահնի միաբաններուն, եւ
այս պատճառով՝ այս վանքերու մօտիկ եւ
ղող նշանաւոր Կայեան բերդը կը նորոգէ.
<<շինեցի ղամրոցս եւ զեկեղեցիս Հաղրա-
տայ սուրբ Նշանիս բազում աշխատու-
թեամբ. արդ եթէ ոք ղսա ի Հաղբատայ
հանէ, թէ ի մեծաց, ղինչ եւ իցէ պատ-
ճառաւ, մարդն այն նզովեալ եղիցի. ...>>9:

Յովհան եպ. կը նորոգէ Կայեան բեր-
դը եւ հոն կը փոխադրէ՝ իբրեւ ապահով
տեղ այլազգիներու դէմ, սուրբ Նշանը,
եւ բերդը կու տայ իբրեւ կալուած եւ աւ
պաստանարան Հաղբատի կրօնաւորնե-
րուն. <<տեղի ապաւինի>>. որեւէ վտանգի
պահուն՝ հոն կ՝ապաստանէին կրօնաւոր-
ները. արդ, եթէ բերդս հեռու ըլլար՝ չէր
կրնար Հաղբատի վանքին իբրեւ կալուած

Բազմավէպ 1963

տրուիլ, եւ չէր կրնար նաեւ իբրեւ
պահով ապաստանարան ծառայել վանաւ
կաններու՝ պատերազմի մը ժամանակ. ու
րովհետեւ, ըստ երկրորդ կարծիքին՝ եւ
թէ Կայեան բերդը այսօրուան Աղստեւ
դետին ափին էր, ուրեմն 40-50 քիլոմեթր
հեռու էր Հաղբատի վանքէն, եւ վանա-
կանները չէին կրնար 40-50 քիլոմեթր
ճամբայ մը կտրել, ապահով տեղ մը հաս-
նելու համար. անոնք այդքան երկար
ճամբու մը ընթացքին, շուտով կ՝իյնա
յին թշնամիներու ձեռքը: Նոյն ժամանա-
կի միջոցները թոյլ չէին տար այդքան
երկար ճամբայ կտրել՝ ապահով տեղ մը
հասնելու համար:

Այս մասին կը գրէ բնաշխարհիկ բա-
ռարանի հեղինակը եւս, հաստատելով
մեր ենթադրութիւնը. <<Համբարձման եւ
Վարդանանց տօնին օրերը, շրջակայ դիւ-
ղերէն բազմաթիւ ուխտաւորներ կու գան:
Համբարձման՝ Հաղբատէն, իսկ Վարդա-
նանց տօնին՝ աւելի հեռաւոր գիւղեւ
րէ... .>>30: Արդ, ասիկա կը նշանակէ թէ
Կայեան բերդը մօտ էր Հաղբատի, ուր
ուխտի կու գային հայ հաւատացեալներ:

Եթէ հեռու ըլլար՝ ատիկա դժուար էր:
Արդ, ի՞նչպէս բացատրել ոմանց Կայ-

եան բերդը Աղստեւ դետին ափին ղետեւ
ղելը: Հ. Ալիշան, որ զօրաւոր հոտառու-
թիւն մը ունէր այսպիսի անորոշ հարցեր
լուծելու՝ կը գրէ. <<Խազախ գաւառ ի հիւ-
սիս նահանգին կայ, (որ է Գուգարքի)
յարեւմտից սահմանակից գոլով Պորչաւ
լուայ>>: Իսկ Պորչալուի մասին կը գրէ.
<<բազում գետք են ի վիճակիս մեծի, այլ
գլխաւորն Պորչալու կամ Դեբէտ, որ է
Ձորոյ գետ, ըստ հնոց խաղայ յարեւելս
ի Սօմխթայ եկեալ եւ խառնի ընդ Խրա-
մայ, թափի ի Կուր... եւ Կէօք չայայ,
եւ Աղստեւոյ գետով բաժանեալ ի Շամ-
շատեայ. ի միջին դարս հայոց չէն էր
յոյժ երկիրս շինութեամբ ամրոցաց յիշ-

28 Անդ:
29 Անդ, էջ 83:
30 Էփրիկեան Հ. Ս. անդ, էջ 272:

1963 Ապրիլ -

խանաց պայաղատաց Բադրատունեաց, եւ
բարեկանոն վանորէից, . եւ կոչէր ըստ
կողմանցն Կայեն, Միափոր, եւ Աղստեւ.
... մերթ դաւառաց և մերթ աշխարհաց,
և մնան ցարդ անթիւ նշխարք շինուածոցն,
է որ կանգուն եւ է որ աւեր. այսպիսի է
եւ բերդն Կայենոյ, յարեւմտակողմն, ուր
Աշոտ Երկաթ ամրացաւ երբեմն, եւ ղօրք
Չարմաղանայ JԺԳ դարու աւերեցին ...>>31:

Ինչպէս կը տեսնուի մէջբերումէն, Հ.
Ալիշան Ձորափոր գաւառը արդի անու-
նով՝ Խաղախ կը կոչէ, որ կ՝իյնայ երեք
գետերու միջեւ, Պորչալուի, Կէօքչայի և

Աղստեւի, եւ որոնց շրջանակին մէջ կը
գտնուէր նաեւ Կայեան բերդը, եւ թէ Ձու
րափոր գաւառը, հին ատեն, Աղստեւոյ

դաւառ ալ կոչուած է, եւ Ձորագետը <<մեծ

դետը>> կոչուած էր նաեւ Աղստեւոյ գետ.
ուստի, շատ հաւանական է որ երկու աւ
նուններու շփոթութենէն առաջ եկած է
այս Կայեան բերդի փոխադրութիւնը, ինչ

որ կը հաստատէ արդի Հայաստանի հնա-

դէտ եւ աշխարհադէտ Թ. Գ. Զուհարեան,

որ կը գրէ. <<Կայեան բերդը գտնւում է

Ալլավերտիի շրջանի Հաղբատ գիւղի

մօտ, իսկ հնում գտնւում էր Գուգարաց

նահանգին Ձորափոր դաւառին մէջ: Այս

դաւառին մէջ էր մտնում նաեւ Կայեան

ձորը, որից ծաղել է Կայեան բերդի աւ

նունը.. .>>32: Ինչպէս որոշ կը տեսնուի

Զուհարեան եւս ականատես կ ընդունի որ

Կայեան բերդը Հաղբատի մօտն էր եւ

Հաղբատ կը դտնուէր Ձորափոր դետի վը-

րայ, եւ որ հին ատեն, շատ հաւանաբար,

31 Ալիշան, Տեղագիր Հայոց Մեծաց, տպ. Վե-

նետիկ, 1855, էջ 62, 83
32 Զուհարեան Թ. Գ. Սովետական Հայաստանի

Երեւան,
պատմական յուշարձանները, տպ.

1961, էջ 118:
33 Լէօ, Պատմութիւն Հայոց, հա. Բ. տսլ Երեւ

ւան, 1947, էջ 577:

կը կոչուէր նաեւ Աղստեւոյ դետ. ահա
թէ ինչոււ երկրորդ կարծիքը ընդունող-
ները այսօրուան Աղստեւ գետի ափին կը
ղետեղեն Կայեան բերդը:

Լէր եւս Կայեան բերդը կը դնէ Ձու
րափոր գետին վրայ. կը գրէ <<Այս բա-
ւական է լինում որ Աշոտ դրժի իր տուած
խոստումը, կալանաւորի Վասակ իշխաւ
նին եւ շղթայակապ բանտարկի նրան,
Ձորափոր գաւառի Կայեան բերդում, Դիւ
լիջանի կիրճում>>3:

Եղրակացնելով, հոս երկար քննելէ
վերջ, Կայեան բերդի շինողի, շինութեան
թուականի եւ դիրքի մասին, կրնանք ը-
սել, թէ Կայեան՝ Բագրատունեաց նշա-
նաւոր բերդը, Ժ. դարուն արդէն գոյու-
թիւն ունէր, եւ շատ հաւանական է որ
շինուած ըլլայ Աշոտ Երկաթէն, որ եր--

կար տարիներ կռիւներ մղած է այդ կող-
մերը, իր երկրին վրայ արշաւող հիւսի--
սային բարբարոս ազդերուն դէմ. կը զրտ-
նուէր Ձորափորի հովտին մէջ, որ դէպի
Շիրակ տանող միակ ճամբան էր, և ատոր
ի պաշտպանութիւն է որ չինած է Կայ-
եան բերդը, 915ի ժամանակները: Կայեան
բերդը կը գտնուէր Սանահնի եւ Հաղ-
բատի վանքերուն միջեւ, եռանկիւնաձեւ
քարաժայռի մը կատարին վրայ, շրջաւ
պատուած ամուր պարիսպներով, եւ ա-
մրացուած բարձր աշտարակներով. անոր
աւերակները մինչեւ այսօր իսկ տակաւին
կը տեսնուին :

Հ. ՄԻՔԱՅԷԼ ՅՈՎՀԱՆՆԷՍԵԱՆ

